
Хавф тушунчаси. Хавф-ҳаёт-фаолият 

хавфсизлигининг марказий тушунчасидир. 

Маълум бир шарт-шароитларда инсон ҳаёти 

ва соғлиғига тўғридан-тўғри ёки билвосита 

зарарли таъсир қилувчи ҳодиса, воқеа, 

жараёнлар, объектлар ва бошқаларга хавф деб 

айтилади. Ҳар қандай энергияга, кимёвий ва 

(ёки) биологик фаол ташкил қилувчиларга эга 

бўлган, ҳамда параметрлари инсон ҳаёт - 

фаолият кечириш шароитларига тўғри 

келмайдиган кўрсаткичларга эга бўлган ҳар 

қандай тизим хавф туғдиради.  



Хавфлар яширин (потенциал) ва 

мавжуд, юзага келган (реал) турларга 

ажратилади. Потенциал хавф амалга 

ошиши, яъни реал хавфга айланиши 

учун “сабаблар” деб аталувчи 

шароитлар зарурдир. 

Хавфлар учун қуйидаги белгилар 

характерлидир: ҳаётга таҳлика солиш, 

соғлиққа зарар, инсон аъзолари 

ишлашининг қийинлашиши. 



Таҳлилнинг максадига кўра хавфни 

характерловчи белгилар сони 

кўпайиши ёки камайиши мумкин. 

Юқоридаги хавфга берилган таъриф 

мавжуд бўлган стандарт 

тушунчаларни (хавфли ва зарарли 

ишлаб чиқариш омиллари) ўзига 

қамраб олувчи, хамда фаолиятнинг 

ҳамма турларини ҳисобга олувчи 

жуда салмоқли тушунчадир.  





Хавфлар таксономияси- бу мураккаб 

ҳодисаларни, тушунчаларни, киши 

фаолиятига қаратилган нарсаларни 

таснифлаш ва тизимлаш тўғрисидаги 

фандир. У фаолият хавфсизлиги 

борасида билимларни уюштиришда, 

хавфларнинг тартибини янада чуқурроқ 

ўрганишда катта аҳамиятга эга.  

 



Ҳавфларнинг айрим қисмлари қуйидагиларни ташкил 

этади: 

- келиб чиқиши бўйича хавфлар: табиий, техник, 

экологик, аралаш бўлади; 

- расмий стандартга асосан физик, химиявий, 

биологик ва руҳий турларга бўлинади; 

- салбий оқибатларнинг рўй бериш вақти бўйича 

импульсий (беихтиёр ҳаракат) ва кумулятив (тўсатдан 

келувчи) турларда бўлади; 

- хавфлар тарқалишига йўл қўймаслик бўйича 

(локализатсия) – литосфера, гидросфера, атмосфера 

ва коинот билан боғлиқ бўлади; 

- келиб чиқадиган оқибатларига кўра чарчаш, 

касалланиш, жароҳатланиш, ҳалокатлар, ёнғинлар 

кўринишида бўлади; 

 



- келтирадиган зарари бўйича ижтимоий, 

техник, экологик ва бошқа турларга 

бўлинади; 

- намоён бўлиши бўйича маиший, спорт, 

йўл-транспорт, ишлаб чиқариш ва 

ҳарбий бўлади; 

- оламга таъсири бўйича ўта таъсирчан 

(заҳарлар, кислоталар) ва 

суст (наркотик моддалар, арок, сигарет) 

бўлади. Суст таъсир деганда одамнинг ўзи 

сабабчи бўладиган хавф тушунилади. 



Хавфлар руйхати – бу аниқ бир тартиблар 

бўйича қўйилган номлар, атамалардир 

(ўзгарувчан ҳарорат, ҳаво ҳаракатининг 

тезлиги, ҳаво босими, ёруғлик, ҳавони 

ионлаш, портлаш, гербитсид, шовқин, 

тебраниш, ёнғин, заҳарли моддалар, 

лазер нури, электр ёйи ва бошқалар). 

Ҳар бир текшириладиган объектда 

ўтказиладиган аниқ текширишлар учун шу 

объект (цех, иш жойи, технологик жараён, 

касб) да учрайдиган хавфлар руйхати 

тузилади. 



Олиб келувчи оқибатига 

кўра:  

· толиқиш; 

 · касалланиш;  

· жароҳатланиш;  

· фалокатлар;  

· ёнғин;  

· ўлим хавфи ва бошқа. 



Хавфлар номенклатураси. Хавфлар номенклатураси - 

маълум белгисига кўра хавфларнинг тизимлаштирилган номи, 

тушунчалари рўйхатидир. Ҳозирги вақтда хавфлар номининг 

биринчи ҳарфи бўйича алфавит тартибида номенклатура 

қилинган.  

Хавфлар номенклатурасининг бир қисми қуйидагича: 

Ажал, аланга, алкогол, бузилиш, вакуум, вулкон, ваҳима, газ, 

гербицид, даҳшат, дард, динамик зўриқиш, емирилиш, ёмғир, 

ёнғин, зўриқиш, заҳар, зилзила, ифлосланиш, ичкилик, 

касаллик, камчилик, куйиш, лой, лат емоқ, лойқаланиш, лазер 

нурлари, магнит майдони, момақалдироқ, метеоритлар, 

микроорганизмлар, намланиш, пульсация, пасайиш, радиация, 

резонанс, соғаймоқ, сақланиш, сирпаниш, тебраниш, ток 

уриши, тоймоқ, узилиш, урмоқ, ультратовуш, ҳужум, хавф, 

чарчаш, шамол, шовқин, электр токи, электр майдони, яхмалак, 

ядро. 





Хавфлар квантификацияси. 

Хавфлар квантификацияси - мураккаб 

тушунча бўлган хавфларни баҳолаш, 

сифат жиҳатдан аниқлаш учун сонли 

тавсифларни жорий қилишдир. Амалда 

квантификациянинг сонли, балли ва 

бошка усуллари қўлланилади. 

Хавфларни квантификация қилиш учун, 

яъни сонли баҳолаш учун “таваккал” 

(риск) тушунчаси киритилган.  



Хавфларни иденцификациялаш.  

Хавфларни идентификациялаш – хавфларни 

идентификациялаш деганда ҳаёт фаолияти 

хавфсизлигини таъминлашга йўналтирилган олдини 

олиш ва тезкор тадбирларни амалга ошириш учун 

хавфларнинг зарур ва етарли бўлган миқдорий 

(сонли), вақтий, фазовий ва бошқа тавсифларни 

топиш, аниқлаш ва белгилаш жараёни тушунилади. 

Идентификация жараёнида аниқ масалаларни ечиш 

учун муҳим бўлган хавфлар номенклатураси, 

хавфларнинг содир бўлиш эҳтимоллиги, фазовий 

локализацияси, яъни юзага келиш жойининг 

координаталари, кўриладиган тахминий зарар ва 

шунга ўхшаш кўрсаткичлар аниқланади. 



Иш шароитларининг электр 

хавфсизлиги бўйича 

классификацияси. 

6. Атроф-муҳит омилларига боғлиқ 

равишда ишлаб чиқариш шароитлари 

электр хавфсизлиги бўйича уч гуруҳга 

бўлинади: 

·юқори хавфли шароит; 

·ўта хавфли шароит; 

· хавфи кам бўлган шароит. 



Юқори хавфли шароитли хоналарда 

поллар ток ўтазувчан (металл, тупроқли, 

бетонли), хоналардаги ҳаво нисбий 

намлиги 75% дан юқори, ток 

ўтказувчан чанглар мавжуд, ҳаво ҳарорати 

35...40ºС атрофида, ер билан уланган бино 

ва ускуналарнинг металлконструкциялари 

ҳамда электр ускуналарининг металл 

корпусларига одамнинг бир вақтда тегиб 

қолиш хавфи эҳтимоли борлиги билан 

характерланади. 



Ўта хавфли шароитли хоналарда ҳавонинг нисбий 

намлиги 100% атрофида, кимёвий актив муҳит (кислота 

буғлари, ишқорлар) мавжуд, ҳамда юқори хавфли 

шароитда келтирилган омиллардан битта ёки иккитаси 

бир вақтда мавжудлиги билан тавсифланади. Шу 

категорияга очиқ майдонларда, хонадан ташқарида 

ишлатилаётган электр қурилмаларни киритиш мумкин. 

Сув хўжалигидаги кўпчилик хоналар юқори хавфли ёки 

ўта хавфли шароитли хоналарга киради (поли ер ёки 

бетонли хоналар, юқори намли насос станциялари, 

суғориш машиналари ва ҳ.к.). 

Хавфи кам бўлган шароитли хоналарда юқоридаги 

иккита гуруҳда 

келтирилган омилларнинг биттаси ҳам мавжуд эмас. 



“Балиқ склети” схемаси  


